
Opis posla 

 
“Izrazi koji su radi preglednosti dati u jednom gramatičkom rodu u ovom dokumentu se bez diskriminacije odnose i na 

muškarce i na žene.“ 

 

Pozicija:  Konsultant za izradu izvještaja o životnim uslovima, situaciji i potrebama  žena s invaliditetom  

u pet različitih regija u Bosni i Hercegovini u kojima djeluju koalicije OOSI iz MyRight programa 

u projektu osnaživanja žena ”Ovdje sam - vidljiva i ponosna” (14104)  

 

Period:  Posao na određeno vrijeme  

 

Tip ugovora:   Ugovor o  djelu 

 

Supervizor:   Regionalna koordinatorica MyRight, Projekt koordinatorica MyRight  

 

 

O MYRIGHT-u  

 

MyRight – Empowers people with disabilities je švedska je nevladina organizacija koja okuplja organizacije 

osoba s invaliditetom s ciljem sprovođenja programa  podrške organizacijama osoba s invaliditetom širom 

svijeta. Trenutno MyRight implementira međunarodne programe podrške koji se implementiraju u Boliviji, 

Bosni i Hercegovini, Nepalu, Nikaragvi, Ruandi, Šri Lanki i Tanzaniji. 

MyRight-ova vizija je svijet u kojem sve osobe s invaliditetom uživaju jednaka prava i mogućnosti 

dostojanstvenog života bez siromaštva u inkluzivnim društvima. 

Cilj rada MyRight-a u Bosni i Hercegovini je jačanje kapaciteta osoba s invaliditetom i njihovih organizacija da 

se efikasno zalažu za prava osobe s invaliditetom i osnažuju članove svojih ciljnih skupina. Kao dio programa 

izgradnje kapaciteta MyRight također koordinira projekte koje finansiraju različiti donatori. 

 

 

O PROJEKTU „OVDJE SAM - VIDLJIVA I PONOSNA” 

 

Projekt ”Ovdje sam - vidljiva i ponosna” (14104) se realizuje u okviru MyRight programa zajedničkih aktivnosti 

u BiH, a finansira ga Švedska agencija za međunarodnu razvojnu saradnju Sida koju predstavlja ambasada 

Švedske u Bosni i Hercegovini. 

Sveobuhvatni cilj projekta je povećana implementacija prava žena i djevojaka s invaliditetom u Bosni i 

Hercegovini. Doprinos ostvarenju ovog cilja  se pruža time što se projekt fokusira na veće i aktivno uključivanje 

žena s invaliditetom u organizacijama osoba sa invaliditetom (OOSI).  

 

Prvi i najvažniji segment projekta osnaživanja žena ”Ovdje sam - vidljiva i ponosna” tiče se prikupljanja 

podataka o ženama s invaliditetom koje budu mapirane (prepoznate) od strane projektnog tima kojeg vodi 

koordinator projekta koalicije. Osnovni podaci o ženama s invaliditetom s ciljem njihovog mapiranja mogu biti 

prikupljeni osim od organizacija članica koalicije, i od drugih organizacija osoba s invaliditetom koje nisu članice 

koalicije, kao i od lokalnih organizacija i institucija  koje svojim djelokrugom rada pokrivaju područje koje 

pokriva i koalicija organizacija osoba s invaliditetom. Pet koalicija OOSI koje učestvuju u projektu su obavezne 

intervjuisati ukupno najmanje 80 žena s invaliditetom odnosno po 16 žena na području svog djelovanja 

posjećujući ih u  njihovom domaćinstvu ili sastajući se sa njima na dogovorenom mjestu (u prostorijama 

udruženja, mjesne zajednice, itd).   

Cilj prikupljanja podataka intervjuisanjem  žena s invaliditetom je da se dobije  jasnija slika o socioekonomskoj 

situaciji žena s invaliditetom i bolje razumiju institucionalni, lični i/ili kulturološki razlozi i prepreke koje su 

uzrok njihove pasivnosti u vezi s učešćem u organizacijama osoba s invaliditetom odnosno u društvenoj 

zajednici.  

Intervjuisanje će vršiti osobe s invaliditetom koje su članice koalicije i koje se prijave za ovaj posao. Ove osobe 

mogu ali i ne moraju imati prethodno iskustvo sa učešćem u istraživanjima tako da ih je potrebno obučiti i dati 

im jasne smjernice kako se radi posao intervjuisanja.  Obuka za osobe koje će raditi na terenu treba biti održana 

do kraja juna 2021. godine. 

Intervjuisanjem će se prikupljati osnovni kvantitativni i većina kvalitativnih podataka. Intervju će se voditi na 

osnovu polustrukturiranog upitnika koji će sadržavati pitanja koja obezbjeđuju podatke iz kojih se može  

saznati o socioekonomskoj situaciji žena s invaliditetom, iskustvima i uzrocima njihove pasivnosti u vezi s 

učešćem u organizacijama osoba s invaliditetom odnosno u društvenoj zajednici. Proces intervjuisanja traje do 

kraja oktobra 2021. godine.  

 

Prikupljeni podaci će biti analizirani i predstavljeni u izvještaju na temelju kojeg će OOSI uskladiti svoje 

aktivnosti i pravne akte kako bi se unaprijedilo i povećalo učešće žena s invaliditetom u njihovom  budućem 

radu te koristiti za zagovaranje za poboljšanje stanja ljudskih prava žena/osoba s invaliditetom na području 

djelovanja.  

 

Izvještaj će biti od pomoći i mentoricama koje budu naknadno radile na osnaživanju žena s invaliditetom. 

Izvještaj takođe može biti iskorišten i kao doprinos za izradu alternativnih izvještaja  za praćenje primjene 

različitih međunarodnih instrumenata  za zaštitu ljudskih prava kao što su Konvencija o pravima osoba s 

invaliditetom,  Konvencija o uklanjanju svih oblika diskriminacije žena, Konvencija o ekonomskim, socijalnim i 

kulturnim pravima,   Univerzalni periodični izvještaj itd.  

Izvještaj treba biti završen i predstavljen koalicijama OOSI do sredine decembra 2021.godine. 

 

SVRHA POSLA I KLJUČNE AKTIVNOSTI KONSULTANTA 

 

Svrha posla konsultanta je da napravi izvještaj o životnim uslovima, situaciji i potrebama  ŽSI u pet različitih 

regija u Bosni i Hercegovini u kojima djeluju koalicije OOSI iz MyRight programa. 

 

 U tu svrhu potrebno je da: 

- kreira paket instrumenata koji su neophodni za obavljanje procesa ispitivanja odnosno intervjuisanje žena s 

invaliditetom radi prikupljanja potrebnih podataka  za izvještaj, a koje će organizacije osoba s invaliditetom i 

njihovi članovi  mapirati na pet područja Bosne i Hercegovine: Bijeljine, Doboja, Mostara, Sarajeva i Tuzle.  

 - uradi analizu  prikupljenih podataka te njihovo predstavljanje u izvještaju o nalazima istraživanja o uzrocima 

i posljedicama pasivnosti žena su pokretu osoba s invaliditetom i društvenoj zajednici. 

 

Paket instrumenata za obavljanje intervjua treba da sadrži minimalno: 

 

1. Vodič koji uključuje sve neophodne korake i smjernice za vođenju intervjua za ispitivače. Vodič treba biti 

napisan jasnim i jednostavnim jezikom i sadržavati upute ispitivačima koje će doprinijeti da se posao 

intervjuisanja obavi na kvalitetan način. Vodič treba da obuhvati sve elemente procesa od uspostavljanja 

prvog kontakta do ponašanja i ostalih uputa vezanih za rad s osobama različitog invaliditeta 

2. Sadržaj  upitnika za vođenje polu strukturiranog intervjua sa ženama s invaliditetom. Pitanja treba da 

pomognu da se bolje razumiju institucionalne, lične i/ili kulturološke prepreke i razlozi koje su uzrok 

njihove pasivnosti u vezi s učešćem u organizacijama osoba s invaliditetom odnosno u društvenoj zajednici. 

3. Paket takođe uključuje i izradu kurikuluma za obuku ispitivača prije početka terenskog rada i prikupljanja 

podataka intervjuisanjem. 

Posao konsultanta uključuje i održavanje jednodnevne obuke o procesu intervjuisanja  odnosno prikupljanju podataka 

za ispitivače slijedeći instrumente koje će proizvesti. Takođe se od konsultanta očekuje da predstavi nalaze izvještaja 

koalicijama OOSI. 

 

 

POTREBNE VJEŠTINE, KOMPETENCIJE I ISKUSTVO 

 

- Akademska diploma iz  društvenih nauka. 

- 10+ godina konsultantskog iskustva na izradi metodologija istraživanja. 

- Iskustvo u radu na pitanjima rodne ravnopravnosti  

- Iskustvo i upoznatost s ljudskim pravima osoba s invaliditetom  

- Iskustvo u vođenju obuka odnosno držanju treninga za predstavnike civilnog društva  

- Dobro razumijevanje konteksta u kojem djeluju organizacije civilnog društva u BiH. 

- Razvijene  vještine komunikacije i prezentacije. 

- Spremnost za rad poštivanjem strogih rokova. 

- Iskustvo u radu sa međunarodnim donatorima. 

 

Sve zainteresirane osobe koje ispunjavaju navedene uslove mogu dostaviti ponudu za ovaj posao najkasnije 

do 3. juna 2021.  

 

Ponuda treba da uključi  sljedeću dokumentaciju: 

 

1. Kopiju diplome 

2. Biografiju (CV), koja će predstaviti i pregled radnog iskustva i pruženih konsultantskih 

usluga u vezi sa izradom metodologija  

3. Finansijska ponuda  koja se uklapa unutar okvirnog budžeta MyRight-a  čiji je maksimalni iznos  

2400 KM  

Ponude treba dostaviti putem email-a na: info@myright.ba 

Samo ponuđači ponuda koje zadovoljavaju sve kriterije i uđu u uži izbor će biti kontaktirani.  

